
1 Catedral
74 metros das torres do Obradoiro
4 prazas monumentais
18 capelas da Catedral

12 conventos e mosteiros
15 claustros
18 fontes monumentais
19 casas nobres e pazos urbanos

200 figuras do Pórtico da Gloria
8.300 metros cadrados de Catedral
10 toneladas na campá maior
68 km/h é a velocidade do Botafumeiro

1.500.000 m2 de zonas verdes
5 xardíns históricos
54 xardíns urbanos
8 miradoiros naturais
5 premios internacionais á protección medioambiental

100.000 habitantes
1.100 restaurantes, bares e cafetarías
5 variedades de viño con denominación de orixe
80 tipos de peixes
50 tipos de moluscos
188.130 quilos de marisco comercializados ao ano

26 monumentos contemporáneos e de autor
16 arquitectos internacionais
1 Premio Pritzker
1 Premio Europeo de Urbanismo
3 Premios Europa Nostra

9 prazas barrocas
25 edificios modernistas
27 igrexas históricas
110 gárgolas de pedra
170 hectáreas de casco histórico

11 teatros e auditorios
13 museos
14 bibliotecas e arquivos
15 galerías de arte
365 días de actividade cultural
30 grandes festivais internacionais



www.santiagoturismo.com

Visitas guiadas *Compostela Walking
Tours
Santiago monumental en inglés
Arquitectura contemporánea
Conventos de clausura
Igrexas
Tour nocturno
Tour gastronómico
Audioguías en mp3

Outras visitas
Visitas ao casco histórico en español
Cubertas da Catedral
Patrimonio universitario

Excursións *Compostela Visión
Todo o ano: Costa da Morte
Xuño a setembro: Rías Baixas, Rías Altas, Costa
da Morte

Tren turístico

Outras actividades *Compostur
Voos turísticos en avioneta
Spas e balnearios
Turismo activo
Golf

*Marca de Turismo de Santiago

Santiago de Compostela Convention
Bureau
O SCCB ten por obxecto a captación e
canalización do turismo de reunións. Para isto
funciona como ponte entre os organizadores de
congresos e os recursos e infraestruturas
composteláns, como institucións, espazos de
reunións, axencias receptivas, organizadores
profesionais de congresos, aloxamentos,
empresas de cátering, de espectáculos e de
produción audiovisual, que garanten o éxito dos
eventos que se organizan na cidade.
www.santiagocongresos.com

Santiago de Compostela Film
Commission
Esta oficina de promoción audiovisual sen ánimo
de lucro e con vocación de servizo público,
atende a demanda de produción do audiovisual
internacional e español para a rodaxe de
longametraxes, documentais, curtas, spots
publicitarios e programas de televisión en Santiago
de Compostela, facilitando o seu acceso ás
localizacións, recursos, servizos e instalacións
da industria audiovisual.
www.compostelafilm.com

Turismo idiomático
Turismo de Santiago, en colaboración coa
Universidade de Santiago de Compostela (USC),
proporciona información sobre a cidade como
destino para estudar español: como se organizan
os cursos, en que temporadas, onde aloxarse e
todos os datos útiles para una experiencia de
aprendizaxe e vivencias inesquecible.
www.santiagoturismo.com

Compostur
A central de reservas oficial da cidade permite
consultar e comprar toda a oferta de aloxamentos,
paquetes temáticos, visitas, excursións, actividades
e produtos turísticos da cidade. Os seus servizos
tamén están dispoñíbeis nas oficinas de Turismo
de Santiago.
www.santiagoreservas.com
Tel: (+34) 902 190 160

Compostela Visión
Compostela Visión é unha marca de calidade de
Turismo de Santiago para a xestión do transporte
turístico. Ofrece servizos como o paseo no tren
turístico ou as atractivas excursións dun día desde
Santiago, que permiten coñecer os lugares
imprescindíbeis de toda Galiza.
www.compostelavision.com

Destinos nacionais directos
Alacante, Barcelona, Bilbao, Fuerteventura,
Lanzarote, As Palmas, Madrid, Málaga,
Palma de Mallorca, Sevilla, Tenerife,
Valencia, Zaragoza.

Destinos internacionais directos
Frankfurt, Liverpool, Londres (Stansted),
Dublín, París, Roma (Ciampino).

Destinos internacionais indirectos
Amsterdam, Basel/Mulhouse, Berlín-
Schönefeld, Berlin-Tegel, Bremen,
Colonia/Bonn, Dortmund, Dresden,
Düsseldorf, Erfurt, Frankfurt, Hamburg,
Hanover, Leipzig-Hall, Linz, Londres,
Milán/Bergano, Münster-Osnabrück,
Munich, Nüremberg, Paderborn/Lippstad,
Salzburgo, Stuttgart, Vienna, Zurich.

En tren:
Estación de tren de Santiago de
Compostela
Situación: Hórreo, s/n
Tel: (+34) 902 240 202 / 981 591 859
www.renfe.es

Rutas:
Longo percorrido: Dous trens diarios
directos enlazan con Madrid (Talgo e
Expreso), e un con San Sebastián e
Hendaia. A través dun único transbordo
accédese diariamente a Barcelona,
Hendaia, Portugal e París, e a case todos
os destinos nacionais de importancia.
Rexionais: Cada hora saen trens para os
principais destinos de Galicia: A Coruña,
Vilagarcía de Arousa, Pontevedra e Vigo
(con enlaces a Portugal). Tamén hai
conexión directa continua con Ourense.
Transcantábrico: Tren panorámico que
percorre o norte e noroeste de España, a
‘España Verde’, desde San Sebastián, no
País Vasco, ata Santiago de Compostela.

En  bus:
Estación de autobuses de Santiago
de Compostela
Situación: San Caetano, s/n
Tel: (+34) 981 542 416
www.tussa.org

Rutas longa distancia:
• Enatcar Internacional
(Intercar/Alsa + Dainco)
Conexións con Madrid, Xixón, Bilbao, Irún,
Zamora, Salamanca, Cáceres. Sevilla.
Cádiz, Alxeciras, Portugal, Alemaña, Bélxica,
Francia e Suíza.
Tel: (+34) 902 42 22 42
www.alsa.es

• Socitransa
Conexións con Bélxica, Alemaña, Francia,
Holanda, Suíza, Romanía e Portugal.
www.socitransa.com

Destinos de Galicia:
• Freire
Principais destinos: Aeroporto de Santiago,
Lugo.
www.empresafreire.com

• Castromil - Monbus
Principais destinos: A Coruña, Vigo,
Pontevedra, Ferrol, Vilagarcía de Arousa,
Cambados, O Grove, A Toxa, Noia, Muros,
Fisterra, Betanzos, Ferrol, Ourense.
www.monbus.es

• Arriva
Principais destinos:  Boiro, A Pobra do
Caramiñal, Ribeira e Ferrol.
www.arriva.es

Por estrada:
• Autoestrada do Atlántico AP-9:
conecta Santiago de Compostela con A
Coruña, Ferrol, Pontevedra, Vigo, Tui e
fronteira portuguesa.

• Autovía do Noroeste A-6: comunica
Galiza co resto de España a través da
provincia de Lugo (enlace con Santiago a
través da AP-9, nas inmediacións da
Coruña).

• Autovía das Rías Baixas A-52:
comunica Galiza co resto de España a
través da provincia de Ourense (enlace con
Santiago a través da AP-9 en Vigo ou a
través da N-525 en Ourense).

• Autoestrada AP-53: na actualidade
enlaza Santiago con Lalín, onde conecta
coa N-525 a Ourense e Madrid (a fins de
2008, rematadas as obras, conectará
Santiago directamente con Ourense).

• Estrada Nacional N-634: conecta
Galiza con Francia a través da costa
cantábrica (enlace con Santiago a través
da Autovía do Noroeste A-6).

Moito que facer Servizos turísticos

Como chegar?
Santiago de Compostela está no extremo
noroccidental de España e é a capital cultural
e política da Comunidade Autónoma de Galiza.

Por avión:
Aeroporto de Santiago de
Compostela (SCQ)
Situación: Lavacolla
Distancia: 10 km (15 min. en coche)
Tel: (+34) 981 547 500 / 981 547 501
www.aena.es

Acceso ao aeroporto por estrada
O acceso ao aeroporto realízase pola estrada
nacional N-634a, que une Santiago de
Compostela coa N-547 cara Lugo. Tamén se
pode acceder a través da autovía A-54 que
une a circunvalación de Santiago coa nacional
N-547.

Liñas aéreas que operan
no aeroporto de Santiago

• Iberia
Tel: (+34) 902 400 500
(Aeroporto): (+34) 981 596 158
www.iberia.com

• Spanair
Tel: (+34) 902 13 14 15
(Aeroporto): (+34) 981 547 770 / 981 547 778
www.spanair.com

• Air Europa
Tel: (+34) 902 401 501
(Aeroporto): (+34) 981 59 49 50
www.aireuropa.com

• Plaza
www.plazaserviciosaereos.net

• Ryanair
Tel: (+34) 807 220 220
www.ryanair.com

• Air Berlin
Tel: (+34) 902 320 737
(Aeroporto): (+34) 981 509 547
www.airberlin.com

• Vueling
Tel: (+34) 981 897 128
www.vueling.com

• Aer Lingus
Tel: (+34) 902 502 737
www.aerlingus.com

• Clickair
Tel: (+34) 902 254 252
www.clickair.com

Principais destinos aéreos

Turismo de Santiago de Compostela
Turismo de Santiago – Incolsa é unha empresa municipal do Concello de Santiago de Compostela
encargada da xestión da política turística da cidade con respecto á promoción exterior, á creación e
comercialización de produtos turísticos, á atención dos visitantes e ao impulso de iniciativas que dean
servizos ao turismo de congresos e á comercialización e que promovan a calidade turística.

Oficina Central de Información Turística
Municipal
Rúa do Vilar, 63
Tel: (+34) 981 555 129
Aberta todo o ano
Inverno: todos os días, 9-14 h, 16-19 h
Semana Santa e de xuño a setembro: todos os
días, 9-21 h
info@santiagoturismo.com
www.santiagoturismo.com

Oficina de Información Turística
Municipal
Dársena de autobuses de Xoán XXIII
Aberta en Semana Santa e temporada alta:
Mt-Sáb: 9-16 h. Pechada domingos e luns.

Oficina de Información Turística
Municipal
Aeroporto de Lavacolla.
Aberta todo o ano.

Marcas e servizos:
Para a creación, comercialización e promoción dos produtos turísticos da cidade, xestiona as seguintes
marcas asociadas:

Como Cidade Europea da Cultura, Santiago demostra
ao continente que os seus escenarios de pedra están
vivos. Auditorios, teatros e museos vense
desbordados a cotío por unha axenda cultural estábel
e eventos de nivel internacional que ocupan incluso
salas independentes, cafés e prazas ao aire libre.

O gran momento da cidade vívese en xullo, coas
festas do Apóstolo e os seus fogos de artificio. Pero
o calendario ten ademais temporada de concertos
clásicos, cunha orquestra propia que cumpriu 10
anos: a Real Filharmonía de Galicia; música nas
prazas, festivais de danza, teatro, cine, monicreques,
maxia, clown, zarzuela e lied; e tradicións como o
Entroido ou a Semana Santa, ademais de mostras
de libros, coleccionismo e mercados.

Santiago é o centro xeográfico de Galiza, país
histórico do noroeste español. A cidade dista
só 30 quilómetros da costa atlántica, unha
paisaxe onde conviven praias calmas e bravías,
portos de pescadores e centros náuticos,
rica gastronomía e lendas mariñas.

A capital galega goza dunha situación
estratéxica para descubrir este lendario país
verde. Igrexas e conventos; cidades de
pasado romano e pequenas vilas medievais;
camiños bordeados de hórreos e cruceiros
de pedra, bosques con restos prehistóricos
e poboados celtas; todo nunha paisaxe de
verdes montañas e ríos que descenden cara
a recortada beira das rías.

E todo isto, a un paso de Santiago.

O rico e ben coñecido patrimonio de
Santiago de Compostela incrementouse,
nas dúas últimas décadas, cun sobresaínte
conxunto de pezas de arquitectura
contemporánea.

Os espazos e edificios urbanos deseñados
nos últimos años por Álvaro Siza, Giorgio
Grassi, John Hejduk, Peter Eisenman, J. P.
Kleihues ou Gallego Jorreto establecen un
diálogo coas vellas pedras e constitúen a
cara máis sorprendente de Santiago.

Santiago é a capital da gastronomía
atlántica. Desde o seu mercado, a Praza
de Abastos, e nas mesas de máis de mil
restaurantes, a cidade ofrece produtos
acabados de saír do mar e da horta, que
se preparan moi naturalmente para
conservar a súa altísima calidade.

Marisco, peixes, carnes, viños, queixos
e verduras constitúen as materias primas
ás que os mestres cociñeiros engaden a
sabedoría tradicional e as achegas da
innovación.

A cociña internacional permite tamén
saborear en Santiago especialidades de
países de lonxe. E moitas delicias –doces
monacais, viños, augardentes, castañas,
chocolates e tortas- véndense listas para
levar.

Desde hai máis de mil anos, millóns de
peregrinos teñen chegado ata a monumental
Catedral do fin do mundo. Guiados pola Vía
Láctea e seguindo vellas calzadas romanas,
os pasos dos crentes trazaron as diversas
rutas do Camiño de Santiago, as súas
calzadas, as súas pontes, as súas cidades.

Vía de comunicación de ideas, de
propagación da fe, de relacións comerciais
e intercambios artísticos e culturais, o Camiño
foi a ruta que vertebrou a Europa medieval
e fixo de Compostela o faro espiritual de
Occidente.

Tras ser declarado ‘Patrimonio da
Humanidade’ pola UNESCO, o Camiño de
Santiago segue sendo hoxe una vía de fe e
de encontro, ao final da cal sempre espera
Compostela.

O aire eternamente novo de Santiago
débese sen dúbida á súa intensa vida
universitaria.

Creada a finais da Idade Media, e
herdeira da tradición educativa dos
seus mosteiros, a prestixiosa
Universidade de Santiago de
Compostela chegou aos cinco séculos
con preto de 25 milleiros de estudantes
de todo o mundo.

As históricas instalacións universitarias
poden percorrerse en visitas guiadas
e son sede privilexiada para a
aprendizaxe da lingua castelá e a
organización de eventos culturais e
profesionais.

Santiago de Compostela está
abrazada por dous ríos –o Sarela e
o Sar– e rodeada de campos
vizosos e dondos outeiros. A cidade
soubo cultivar, ademais, un cinto
verde ao seu redor, que se nutre
dos bosques e descende en
coidados xardíns urbanos cara ao
centro histórico.

Desde a romántica Alameda ata o
antigo cemiterio de Bonaval, os
parques ofrecen miradoiros
privilexiados sobre a cidade
monumental. Salpicados de
camelias, magnolias, hortensias e
azaleas, son espazos para o paseo
entre castiñeiros ou o descanso
sobre verdes tapices. E incluso en
medio do granito monumental, algún
horto monacal deixa que descansen
os sentidos coa música das fontes.

Santiago é Camiño Santiago é Galiza

Santiago é Universidade

Santiago é Verde

Santiago é Cultura

Santiago é Arquitectura

Santiago é Gastronomía

Conta unha antiga tradición que Santiago o Maior,
un dos doce apóstolos de Cristo, predicou o Evanxeo
en terras do Finis Terrae. No ano 44, cando foi
executado en Xerusalem, os seus discípulos
embarcárono cara Galiza para darlle secreta sepultura
nun bosque.

Tras a descuberta das reliquias no ano 813, no lugar
levantouse unha ermida, que deu paso á
monumental Catedral. Á súa traza románica, coroada
polo Pórtico da Gloria, engadiuse o Barroco, que
inundou a fachada principal, elevou as torres e fixo
nacer catro prazas monumentais.

A apertura da Porta Santa permite obter o Xubileu
ou absolución plenaria, grazas ao privilexio concedido
á Catedral no século XII. Os Anos Santos
composteláns celébranse cando o 25 de xullo, festa
de Santiago, cae en domingo.

“Santiago de Compostela é un dos máis indiscutíbeis
bens patrimoniais da Humanidade. Esta cidade,
debido á súa integridade monumental, reúne valores
específicos e universais (...) nunha urbe ideal que
desborda á vez Historia e intemporalidade.”

Informe UNESCO-ICOMOS, 1984.

Santiago é
Patrimonio da Humanidade

Santiago é Catedral

En 1985 Santiago de Compostela foi
declarada Patrimonio Cultural da
Humanidade pola Unesco, que a
considerou ‘unha cidade modélica’
posuidora dun ‘valioso casco histórico,
digno dunha das máis grandes
Cidades Santas da Cristiandade’.

Desde entón numerosos premios
seguen recoñecendo a harmonía e
conservación do patrimonio
compostelán e a calidade de vida da
cidade histórica.

Ante os ollos dos seus visitantes,
Compostela é un bosque de pedra
que medrou ao longo dos séculos en
torno ao epicentro da Catedral.  A
cidade tranquila, segura, feita para
pasear, ofrece rúas lousadas de
trazado medieval e pasadizos
abovedados para descubrir con calma
conventos, igrexas, casas nobres,
museos, claustros axardinados e un
dos máis fermosos conxuntos de
prazas monumentais de Europa.

   “É unha cidade viva, tomada por
unha multitude de estudantes alegres
e buliciosos, que no lle dan nin unha
tregua para envellecer.”

Gabriel García Márquez


